
Nafarroako Gobernuko Osasuneko kontseilariak hauxe jakinarazten du, Unión del Pueblo Navarro (UPN) talde parlamentarioari atxikitako foru-parlamentari Leticia San Martín Rodríguez andreak idatziz erantzuteko eginiko galderari loturik (11-26/PES-00451):
Eginiko galderari dagokionez, komeni da zehaztea 2025eko ekainean gauzatutako aldaketa ez zela izan itxaron-zerrenda estrukturaleko zenbaketatik bost espezialitate zehatz puntualki kanpoan uztea, baizik eta indarrean dagoen arau-esparrua homogeneoki eta osorik aplikatzea kanpo-kontsulten espezialitate guztiei, 21/2010 Foru Dekretuan ezarritakoaren arabera.
Ordura arte, informazio-sistemak ez zituen bereizten sistematikoki eta araudiari egokituta berme-eskubidea duten itxaron-zerrendako egoerak eta eskubiderik gabeko egoerak (zerrenda ez-estrukturala). 2025eko ekainetik aurrera, lehenbizikoz hasi zen arau-kalkulu integral bat, lege-irizpideak espezialitate eta hitzordu guztiei aplikatzeko, tipologia edozein dela ere.
Hori dela eta, teknikoki ez da zuzena, ezta metodologikoki bideragarria ere, aurreko zifrak atzera begiratuz “birkalkulatzea” eta aipatutako bost espezialitateei dagozkien hitzorduak besterik gabe deskontatzea. Kalkulu zorrotza egin nahi izanez gero, gainera, aurreko hilabeteetako bakoitzean zerrenda ez-estrukturaleko egoeran zeuden hitzordu guztiak identifikatu eta birsailkatu beharko lirateke (adibidez, itunpeko zentrora bideratzeari uko egiteagatik, profesionala aldatzeko eskatzeagatik, borondatezko atzerapenengatik edo araudian aurreikusitako beste arrazoi batzuengatik).
Itxaron-zerrendaren kalkulua hilean behin eta puntualki egiten da, hil bakoitzaren 1ean, eta erreferentziatzat hartzen da aurreko eguneko hitzordu bakoitzaren egoera administratiboa eta asistentziala. Une horretan, hitzordu bakoitza bere arau-egoeraren arabera sailkatzen da (berme-eskubidearekin edo gabe). Prozesu horren emaitza ez da biltegiratzen pazientearen maila indibidualean, baizik eta modu agregatuan, ospitalearen, espezialitatearen, unitatearen eta agendaren arabera, eta ateratzen diren guztizkoak baino ez dira gordetzen.
Hitzordu baten arau-egoera hilabete batetik bestera aldatzen ahal denez —adibidez, estrukturala izatetik ez-estrukturala izatera edo alderantziz— eta 2025eko ekainaren aurreko datu historikoak ez zirenez kalkulatu edo biltegiratu arau-logika bereizi horrekin, ez dago datu-baserik aurreko hilabeteetako hitzorduen arau-sailkapena atzera begira berreraikitzeko, fidagarritasunez eta berme teknikoekin.
2025eko ekainetik, sistemak hileko informazio bereizia du itxaron-zerrenda estrukturalaren eta ez-estrukturalaren artean, indarrean dagoen araudiaren arabera kalkulatua, eta, horri esker, posible da datuen etorkizuneko gardentasuna, homogeneotasuna eta konparagarritasuna bermatzea, baina eragotzi egiten du atzera begirako berrikuspena, ez bailitzateke izanen ez teknikoki sendoa, ez metodologikoki baliagarria.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen duena betez.

